[image: image1][image: image2.png]qualityaustria



[image: image3.jpg]N7
L

3A APAHA W
BETEPHHAPETBII



Република Северна Македонија

Агенција за храна и ветеринарство




До
Министерство за земјоделство шумарство и водостопанство
Кабинет на министерот
Ул. Ленинова, Скопје 1000
Предмет:

Давање на мислење за реакција на ЕНЕР по Законот за донирање на вишок на храна (Стево Серафимов)

Почитувани,
Во однос на констатацијата доставена на ЕНЕР од страна на лицето Стево Серафимов за Законот за донирање на вишок на храна, наведени подоле:
Член 6, во ставката : „храна на која и се приближува крајниот рок на траење „Трговците, согласно Закон за заштита на потрошувачи имаат со Законот предвидено право трговската стока која е пред истек на рокот на употреба да ја продаваат до истек на рокот , а со ознака дека е роба пред истек на рок (по намалена цена)

 Член 6, во ставката „преостанати залихи“: Трговците може да имаат преостанати залихи од различни причини и спроведување на акција, промоција, необртен производ и сл.Во овие случаи согласно договорите со добавувачите на тие производи предвидено е враќање на преостанатата залиха

 Член 10, во ставката „Поврат на храна од малопродажен објект до дистрибутерот односно производителот не е дозволен“:
Оваа одредба претставува сериозен проблем кај трговците.Во договорите со дистрибутерите односно производителите предвидени се клаузули за поврат на храна.

Во случај на спроведување на продажба на храна по акциска цена, се порачуваат поголеми количини и по завршување на акциската продажба останатат количина се враќа на добавувач/производител.

Ако при прием на храна, се забележи одреден недостаток , Купувачот (малопродажниот објект) има право да ја врати таа трговска стока на дистрибутерот или производителот.

Во случај да се забележи скриен недостаток кај храната која е веќе примена, Купувачот (малопродажниот објект) има право во рок од 7 дена од денот кога го забележал недостатокот да ја врати таа трговска стока на дистрибутерот /производителот,

Доколку испорачаната стока делумно или целосно отстапува од утврдените стандарди на квалитет и квантитет од Спецификацијата за одредениот производ , Купувачот (малопродажниот објект) може да ја врати порачаната количина на дистрибутерот /производителот.

Во одредени случаи се врши и повлекување на храна од страна на самите дистрибутери /производители поради утврдување на некој недостаток по на пример спроведена одредена анализа на производот.
Одговор :
Забелешката не се прифаќа

Образложение:

 Во однос на горенаведените наоди во Законот за донирање на вишок на храна во член 6 од Законот за донирање на вишокот храна  дава одредени дефиниции кои се користат во Законот. Во посочениот случај „храна на која и се приближува крајниот рок на траење„ и „преостанати залихи“ се сметаат за вишок храна која може да се донира. Законот не ја ускратува можноста на трговците, трговската стока која е пред истек на рокот на употреба да ја продаваат до истек на рокот , а со ознака дека е роба пред истек на рок (по намалена цена). Законот ги одредува роковите во кои храната може да се донира со цел да истата може да се преземе и дистрибуира до крајните корисници во времето на рокот на траење на храната. Избор на трговецот е да ја продава храната до крајниот рок на употреба на храната и потоа непродадената храна  може да ја уништи за што ќе се наплати посебна давачка или истата ќе ја донира пред истекот на рокот на траење на храната за што би добил даночни олеснувања.
Во однос на член 10 од Законот за донирање на вишокот храна, став (1),поврат на храна од малопродажен објект до дистрибутерот односно производителот не е дозволен, истото е мерка за намалување на вишокот храна. Трговците би требало да набавуваат храна според извршена проценка за нејзина потрошувачка, како не би се створил вишок кој подоцна би се уништувл. 

Правото на трговците за повраток на храна која веќе е примена, а е со скриени недостатоци и храна која отстапува од утврдените стандарди за квалитет и квантитет од спецификацијата на одреден производ  е задржано и е дадено во став(2) од член 10 од Законот за донирање на вишокот храна.
Со почит, 
в.д Директор 
 Николче Бабовски

